
  Janúar 2007
Nýtt Búnaðarsamband - félagatal

Eins og kunnugt er þá tók Búnaðarsamband Húnaþings og Stranda (BHS) til starfa um síðustu áramót eftir sameiningu BSAH, BSVH,  BSS og Ráðunautaþjónustunnar. Það er trú okkar að þessi sameining verði til þess að efla starfsemina á svæðinu og skili auk þess hagræðingu í rekstri.

Í samþykktum BHS segir m.a. í 3 gr. :

"Búnaðarsambandið skal halda skrá yfir aðildarfélög sín og samræmda félagaskrá yfir alla félagsmenn þeirra. Aðildarfélög skulu skila félagaskrám til búnaðarsambandsins fyrir 1. febrúar ár hvert.”
Í framhaldi af þessari samþykkt þá þurfa öll aðildarfélög BHS þ.e. öll búnaðar- og búgreinafélög á svæðinu að senda skrá um félagsmenn sína ásamt upplýsingum um hverjir eru í stjórn félaganna til framkvæmdastjóra BHS sem allra fyrst. Best er að fá skrárnar á tölvutæku formi í tölvupósti á gr@bondi.is en ef það er ekki hægt þá bara í hefðbundnum pósti. Bið ég formenn aðildarfélaganna að bregðast vel við þessari málaleitan og sjá til þess að þetta berist mér sem fyrst. Þar sem margir bændur eru félagar í fleiru en einu aðildarfélagi er nauðsynlegt að geta samræmt félagaskrá fyrir BHS m.a. vegna innheimtu árgjalda ofl. GR
Málefni Búnaðarþings 2007

Búnaðarþing 2007 hefst fjórða mars næstkomandi.  Eins og kveðið er á um í samþykktum Bændasamtaka Íslands þá þurfa mál frá aðildarsamtökum sem taka á fyrir á þinginu að berast stjórn BÍ í síðasta lagi 20 janúar. Þeim aðilum (félagsmönnum eða aðildarfélögum) á svæði búnaðarsambandsins sem óska að koma málum til umfjöllunar á Búnaðarþingi er bent á að koma þeim málum á framfæri við framkvæmdastjóra BHS fyrir 20. janúar n.k í síma 451-2602 / 895-4365 eða á tölvupósti  gr@bondi.is . Stjórn BHS mun síðan fara yfir málin með búnaðarþingsfulltrúum svæðisins og senda þau til stjórnar BÍ. GR
============================================================

„Við viljum vallarfoxgras!“

Ræktun vallarfoxgrass - verkun og nýting.

Vallarfoxgras er tiltölulega nýleg innflutt fóðurjurt sem varð fljótt, með tilkomu harðgerðra stofna, meðal algengustu túngrasa. Með vaxandi endurræktun á undanförnum árum hefur hlutur vallarfoxgrass í túnum stóraukist því að það er nánast einrátt á fræmarkaði og því er annað hvort sáð hreinu eða sem ríkjandi tegund í grasfræblöndum fyrir túnrækt. Vallarfoxgras er óumdeilanlega mikilvægasta fóðurjurt sem ræktuð er á Íslandi í dag og er það ekki að ástæðulausu. Færð hafa verið rök fyrir því að vallarfoxgras eigi stóran þátt í ört vaxandi afurðastigi mjólkurkúa á undanförnum árum. Þá er einnig vaxandi áhugi á vallarfoxgrasheyi fyrir hesta. 

Námskeiðið er ætlað bændum og verktökum sem rækta eða hafa áhuga á að rækta vallarfoxgras, einnig einstaklingum sem auka vilja þekkingu sína á þessu merkilega fóðurgrasi.

Á námskeiðinu verður lýst sérkennum og eiginleikum vallarfoxgrass sem fóðurjurtar. Fjallað verður um þýðingu yrkja (stofna) m.t.t. uppskeruvæntinga og endingar og farið yfir það hvernig best er að standa að ræktun þess, s.s. jarðvinnslu, sáðaðferðum, áburður, o.fl.. Farið verður einnig í nýtingu vallarfoxgrass til beitar og sláttar og um verkun þess til þess að ná eftirsóttum fóðurgæðum!


Umsjón og kennsla: Þóroddur Sveinsson, LBHÍ

Tími: Mið. 21. feb. kl 10:30-15:00 (5 kennslustundir), Gauksmýri- Starfssvæði Búnaðarsambands Húnaþings og Stranda. Skráningar þurfa að berast fyrir 14. febrúar

Verð: 10.000.-


Staðfesta þarf skráningu með því að millifæra 3000.- kr (óafturkræft) á eftirfarandi reikning: 1103-26-4237 - kt. 411204-3590.

Hægt er að sækja um styrk til niðurgreiðslu námskeiðskostnaðar, sjá síðar í fréttabréfinu.

=======================================================================

Aukin verðmæti sláturlamba

Möguleikar sauðfjárbænda á að hækka meðalverð á hvern dilk felast einkum í auknum fallþunga, bættri flokkun sláturlamba og því að færa sér í nyt yfirborganir utan hefðbundins sláturtíma. Það er svo háð aðstæðum hve mikið þessir þættir vega í möguleikum til aukinnar verðmætasköpunar. Margt spilar þar inní, en frá ári til árs skipta sköpum ákvarðanir um burðar- og sláturtíma, og allt það er áhrif hefur á vaxtarhraða lambanna. Þessar ákvarðanir eru bæði vandasamar og mikilvægar, því þær hafa áhrif á bæði kostnað og tekjur. 

Á námskeiðinu verður farið yfir helstu forsendur slíkra ákvarðana, og verður meðal annars stuðst við reiknilíkan sem þróað hefur verið til að aðstoða við slíka ákvarðanatöku. Farið verður yfir niðurstöður úr ýmsum tilraunum með bötun sláturlamba, bæði utan- og innandyra, með tilliti til slátrunar á mismunandi tímum. Reiknilíkanið sem notað verður til stuðnings tekur m.a. tillit til áhrifa fallþunga á flokkun dilka, áhrifa sláturtíma á verðlagningu þeirra og áhrifa burðar- og sláturtíma á kostnað við fóður og beit.


Umsjón og kennsla: Jóhannes Sveinbjörnsson, LBHÍ 

Tími:
 mán. 16. apríl kl. 10:00-16:30 (8 kennslustundir) á Blönduósi, starfssvæði

Búnaðarsambands Húnaþings og Stranda.

Tími: 
þri. 17. apríl kl. 10:00-16:30 (8 kennslustundir) á Borðeyri, starfssvæði 

Búnaðarsambands Húnaþings og Stranda.
Verð: 14.000.- 

Staðfesta þarf skráningu með því að millifæra 4500.- kr (óafturkræft) á eftirfarandi reikning: 1103-26-4237 - kt. 411204-3590.

Ef ekki næst næg þátttaka á bæði námskeiðin verður þeim slegið saman í eitt. 

Hægt er að sækja um styrk til niðurgreiðslu námskeiðskostnaðar, sjá síðar í fréttabréfinu.

Starfsmenntasjóður bænda

Nú hefur niðurgreiðslu á námskeiðum og annarri endurmenntun bænda verið breytt, þannig að námskeið eru auglýst á fullu verði en hægt er að sækja um styrk til niðurgreiðslu í gegnum Starfsmenntasjóð bænda. 

Rétt til styrks úr Starfsmenntasjóði bænda eru félagar í BÍ sem búa á lögbýlum, starfandi bændur og starfsfólk þeirra. Hægt er að fá styrk annað hvert skólaár. Hámarksstyrkupphæð er 15.000 kr á skólaári og er styrkurinn greiddur eftir á. Ekki eru greiddir hærri námsstyrkir en sem nemur framlögðum reikningum. Einungis frumrit reikninga eru viðurkennd og auk þess þarf að leggja fram afrit af námskeiðsskírteini. 

Námskeiðin þurfa að tengjast starfs- eða búgreinum umsækjenda eða fagsviði. Námskeið sem miða að því að auka starfshæfni umsækjenda á sviði tölvutækni, tungumála, fjarvinnslu og samskipta eða félagsstarfa eru styrkhæf, þó þau tengist ekki beint starfi umsækjanda.

Námskeið sem eru a.m.k. 4 kennslustundir gefa styrk að upphæð 4.000 kr. 

Námskeið sem eru a.m.k. 8 kennslustundir gefa styrk að upphæð 8.000 kr. 

Námskeið sem eru 15-20 kennslustundir gefa styrk að upphæð 15.000 kr. 

Umsóknarform og nánari reglur um styrkveitingar má finna á www.bondi.is undir Starfsmenntasjóður sem er hægra megin á síðunni.






